ՏԵՂԵԿԱՆՔ  ՀԻՄՆԱՎՈՐՈՒՄ
ՀԱՐՅՈՒՐ ՏՈԿՈU` ՊԵՏՈՒԹՅԱՆԸ UԵՓԱԿԱՆՈՒԹՅԱՆ ԻՐԱՎՈՒՆՔՈՎ ՊԱՏԿԱՆՈՂ ԲԱԺՆԵՄԱU ՈՒՆԵՑՈՂ ԱՌՈՂՋԱՊԱՀՈՒԹՅԱՆ ՈԼՈՐՏԻ ԲԱԺՆԵՏԻՐԱԿԱՆ ԸՆԿԵՐՈՒԹՅՈՒՆՆԵՐԻ ԲԺՇԿԱԿԱՆ ԱՆՁՆԱԿԱԶՄԻ ԸՆՏՐՈՒԹՅԱՆ (ՆՇԱՆԱԿԱՄԱՆ), ՄՐՑՈՒԹԱՅԻՆ ՀԱՆՁՆԱԺՈՂՈՎԻ ՁԵՎԱՎՈՐՄԱՆ, ՄՐՑՈՒՅԹԻ ԱՆՑԿԱՑՄԱՆ ՕՐԻՆԱԿԵԼԻ ԿԱՐԳԸ ԵՎ ԱՅԴ  ԸՆՏՐՈՒԹՅԱՆ (ՆՇԱՆԱԿՄԱՆ) ՀԻՄԱՆ ՎՐԱ  ԲՈՒԺԱՇԽԱՏՈՂԻ ՀԵՏ ԿՆՔՎՈՂ ԱՇԽԱՏԱՆՔԱՅԻՆ ՊԱՅՄԱՆԱԳՐԻ ՕՐԻՆԱԿԵԼԻ ՁԵՎԸ ՀԱՍՏԱՏԵԼՈՒ ՄԱՍԻՆ ՀՀ ԿԱՌԱՎԱՐՈՒԹՅԱՆ ՈՐՈՇՄԱՆ ՆԱԽԱԳԾԻ

Իրավական ակտի անհրաժեշտությունը: «Հարյուր տոկոս` պետությանը սեփականության իրավունքով պատկանող բաժնեմաս ունեցող առողջապահության ոլորտի բաժնետիրական ընկերությունների բժշկական անձնակազմի ընտրության (նշանակման), մրցութային հանձնաժողովի ձևավորման, մրցույթի անցկացման օրինակելի կարգը և այդ ընտրության  (նշանակման) հիման վրա բուժաշխատողի հետ կնքվող աշխատանքային պայմանագրի օրինակելի ձևը հաստատելու մասին» Հայաստանի Հանրապետության կառավարության որոշման  նախագծի (այսուհետ` Նախագիծ) ընդունման անհրաժեշտությունը պայմանավորված է «ՀՀ կառավարության 2009 թվականի հոկտեմբերի 8-ի թիվ 1272-Ն որոշմամբ հաստատված ,Հայաստանի Հանրապետության հակակոռուպցիոն ռազմավարության և հակակոռուպցիոն ռազմավարության իրականացման 2009-2012 թ.թ. միջոցառումների ծրագրի» 25-րդ կետի պահանջների կատարման անհրաժեշտությամբ: 
 Ընթացիկ իրավիճակը և խնդիրները: Ներկայում հարյուր տոկոս` պետությանը սեփականության իրավունքով պատկանող բաժնեմաս ունեցող առողջապահության ոլորտի բաժնետիրական ընկերությունների բժիշկ-մասնագետների սահմանված կարգով աշխատանքի ընդունումը, աշխատանքային պայմանագրի կնքումը և ազատումը իրականացնում է բաժնետիրական ընկերության գործադիր մարմինը (գլխավոր տնօրեն): 

 Տվյալ բնագավառում իրականացվող քաղաքականությունը: Սույն նախագծով կկարգավորվի հարյուր տոկոս` պետությանը սեփականության իրավունքով պատկանող բաժնեմաս ունեցող  բաժնետիրական ընկերությունների բուժանձնակազմի աշխատանքի ընդունման հետ կապված հարաբերությունները:

Հարյուր տոկոս` պետությանը սեփականության իրավունքով պատկանող բաժնեմաս ունեցող առողջապահության ոլորտի բաժնետիրական ընկերությունների բժիշկ-մասնագետների ընտրության նոր կարգի սահմանումը հնարավորություն կտա բուժաշխատողների զբաղեցրած պաշտոններին նրանց համապատասխանության նկատմամբ հսկողություն իրականացնել: 

    Կարգավորման նպատակը և բնույթը: Նախագծի նպատակն է բժշկական կազմակերպությունները առավել որակյալ մասնագետներով ապահովելը: 
Նախագծով սահմանվում են բուժաշխատողների թափուր պաշտոնների համար սահմանված պարտադիր և լրացուցիչ պայմանները, թափուր պաշտոններ  առաջանալու դեպքում այդ պաշտոնների համար մրցույթ հայտարարելու, անցկացնելու, մրցութային հանձնաժողով ստեղծելու և դրա գործունեության կարգը, ինչպես նաև մրցույթի արդյունքում հաղթողների հետ կնքվելիք պայմանագրի օրինակելի ձևը : Միաժամանակ պետք է նշել, որ «ՀՀ կառավարության 2009 թվականի հոկտեմբերի 8-ի թիվ 1272-Ն որոշմամբ հաստատված ,Հայաստանի Հանրապետության հակակոռուպցիոն ռազմավարության և հակակոռուպցիոն ռազմավարության իրականացման 2009-2012 թ.թ. միջոցառումների ծրագրի» 25-րդ կետում նմանատիպ պահանջ սահմանված է նաև համայնքային ենթակայության բուժհաստատությունների մասով, որը այդ որոշման մեջ չի ներառվել նկատի ունենալով, որ համայնքային ենթակայության բուժհաստատությունների բժշկական անձնակազմի ընտրության կարգը  պետք է հաստատվի օրենքով սահմանված կարգով :

Նախագծի մշակման գործընթացում ներգրավված ինստիտուտները և անձինք: Նախագիծը մշակվել է ՀՀ առողջապահության նախարարության աշխատակազմի կրթության, գիտության և անձնակազմի կառավարման վարչության անձնակազմի կառավարման բաժնի կողմից:
Ակնկալվող արդյունքը: Նախագծի ընդունմամբ ակնկալվում է հարյուր տոկոս` պետությանը սեփականության իրավունքով պատկանող բաժնեմաս ունեցող բաժնետիրական ընկերությունները առավել որակյալ  և բանիմաց բժշկական մասնագետներով ապահովում, ինչը կբարձրացնի կազմակերպությունների բժշկական սպասարկման որակը և ընդհանուր գործունեության արդյունավետությունը:

       ՀՀ ԱՌՈՂՋԱՊԱՀՈւԹՅԱՆ ՆԱԽԱՐԱՐ`                                       Հ.ՔՈւՇԿՅԱՆ
Տ Ե Ղ Ե Կ Ա Ն Ք
«Հարյուր տոկոս` պետությանը սեփականության իրավունքով պատկանող բաժնեմաս ունեցող բաժնետիրական ընկերությունների բժշկական անձնակազմի ընտրության (նշանակման), մրցութային հանձնաժողովի ձևավորման,մրցույթի անցկացման օրինակելի կարգը և այդ ընտրության  (նշանակման) հիման վրա բուժաշխատողի հետ կնքվող աշխատանքային պայմանագրի օրինակելի ձևը հաստատելու մասին» ՀՀ կառավարության որոշման  նախագիծն ընդունելու դեպքում ՀՀ պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումների կամ նվազեցումների մասին 

«Հարյուր տոկոս` պետությանը սեփականության իրավունքով պատկանող բաժնեմաս ունեցող բաժնետիրական ընկերությունների բժշկական անձնակազմի ընտրության (նշանակման), մրցութային հանձնաժողովի ձևավորման, մրցույթի անցկացման օրինակելի կարգը և այդ ընտրության  (նշանակման) հիման վրա բուժաշխատողի հետ կնքվող աշխատանքային պայմանագրի օրինակելի ձևը հաստատելու մասին» ՀՀ կառավարության որոշման նախագիծն ընդունելու դեպքում պետական կամ տեղական ինքնակառավարման մարմինների բյուջեներում ծախսերի և եկամուտների էական ավելացումներ կամ նվազեցումներ չեն սպասվում:

ՀՀ ԱՌՈՂՋԱՊԱՀՈւԹՅԱՆ ՆԱԽԱՐԱՐ`                                       Հ.ՔՈւՇԿՅԱՆ

Տ Ե Ղ Ե Կ Ա Ն Ք

Նախագծի ընդունման առնչությամբ ընդունվելիք այլ նորմատիվ իրավական ակտերի ընդունման կամ դրանց ընդունման անհրաժեշտության բացակայության մասին
«Հարյուր տոկոս` պետությանը սեփականության իրավունքով պատկանող բաժնեմաս ունեցող բաժնետիրական ընկերությունների բժշկական անձնակազմի ընտրության (նշանակման) ընդհանուր կարգը և այդ ընտրության (նշանակման) հիման վրա բուժաշխատողի հետ կնքվող աշխատանքային պայմանագրի օրինակելի ձևը հաստատելու մասին» ՀՀ կառավարության որոշման նախագծի ընդունման առնչությամբ այլ իրավական ակտերում  փոփոխություններ և /կամ լրացումներ կատարելու անհրաժեշտություն չկա:

Նախագծի ընդունման առնչությամբ միջազգային պայմանագրերով ստանձնած պարտավորություններ չկան: 

ՀՀ ԱՌՈՂՋԱՊԱՀՈւԹՅԱՆ ՆԱԽԱՐԱՐ`                                       Հ.ՔՈւՇԿՅԱՆ

Տ Ե Ղ Ե Կ Ա Ն Ք-Ա Մ Փ Ո Փ Ա Թ Ե Ր Թ
«Հարյուր տոկոս` պետությանը սեփականության իրավունքով պատկանող բաժնեմաս ունեցող առողջապահության ոլորտի բաժնետիրական ընկերությունների բժշկական անձնակազմի ընտրության (նշանակման), մրցութային հանձնաժողովի ձևավորման, մրցույթի անցկացման օրինակելի կարգը և այդ ընտրության  (նշանակման) հիման վրա բուժաշխատողի հետ կնքվող աշխատանքային պայմանագրի օրինակելի ձևը հաստատելու մասին» Հայաստանի Հանրապետության կառավարության որոշման նախագծի    կապակցությամբ շահագրգիռ նախարարությունների առարկությունների և առաջարկությունների վերաբերյալ
	Առարկության, առաջարկության հեղինակը¸
Գրության ստացման ամսաթիվը, գրության համարը
	Առարկության. առաջարկության բովանդակությունը
	Եզրակացություն
	Կատարված փոփոխությունները

	1
	2
	3
	4

	ՀՀ ֆինանսների նախարար

(2011-01-31)

1/4.4-3/659-11
	Իր իրավասությունների շրջանակներում առաջարկություններ և դիտողություններ չունի:


	
	

	ՀՀ աշխատանքի և սոցիալական հարցերի նախարար
(2011-02-01)

ԱԳԳ/ԳԳ-3/493-11
	Նախագծի ընդունման անհրաժեշտություն չկա: 

     Քանի որ ՀՀ աշխատանքային օրենսգրքի 14-րդ հոդվածի համաձայն` աշխատողի և գործատուի միջև աշխատանքային հարաբերությունները ծագում են աշխատանքային օրենսդրությամբ սահմանված կարգով կնքված գրավոր աշխատանքային պայմանագրերի հիման վրա, ինչպես նաև կողմերի համաձայնությամբ` աշխատանքի ընդունման մասին անհատական իրավական ակտով: Իսկ «Բաժնետիրական ընկերությունների մասին» ՀՀ օրենքի 88-րդ հոդվածի  3-րդ կետի ժ) ենթակետի համաձայն` բաժնետիրական ընկերության աշխատակիցներին uահմանված կարգով աշխատանքի է ընդունում և աշխատանքից ազատում բաժնետիրական ընկերության տնօրենը (գլխավոր տնօրենը): 

     Միաժամանակ տեղեկացնում ենք, որ աշխատանքային օրենսգրքի 86-րդ հոդվածի համաձայն` թափուր աշխատատեղերի համալրման նպատակով մրցույթի կազմակերպման և անցկացման, ինչպես նաև մրցույթում հաղթած անձանց հետ աշխատանքային պայմանագիր կնքելու կարգը սահմանում է գործատուն:


	Նախագծի ընդունումը պայմանավորված է  ՀՀ կառավարության 2009 թվականի հոկտեմբերի 8-ի թիվ 1272-Ն որոշմամբ հաստատված «Հայաստանի Հանրապետության հակակոռուպցիոն ռազմավարության և հակակոռուպցիոն ռազմավարության իրականացման 2009-2012 թ.թ. միջոցառումների ծրագրի» 25-րդ կետի պահանջների կատարման անհրաժեշտությամբ: 

Միաժամանակ նախագիծը վերաբերվում է միայն հարյուր տոկոս պետական մասնակցությամբ ընկերությունների  բժշկական անձնակազմի  ընտրության (նշանակման)  կարգին և հանդիսանում է օրինակելի ձև պետական ընկերություններ հանդիսացող բուժհաստատությունների  բժշկական անձնակազմի  ընտրության (նշանակման)  ընտրության կարգի,ինչը նշանակում է, որ  բժշկական անձնակազմի   ընտրության կարգը սահմանելու իրավասությունը գործատուին է թողնված, ով կարող է համաձայն օրինակելի ձևի տեղայնացնել այն:
	

	ՀՀ կրթության և գիտության նախարար
(2011-02-03)

01/10/715-11
	1.Նախագծի հավելված N 1-ի 7-րդ և 8-րդ կետերում «հետդիպլոմային» բառը փոխարինել «հետբուհական» բառով:

2.Նախագծի հավելված N 1-ի  13-րդ կետի 5-րդ ենթակետը շարադրել հետևյալ  խմբագրությամբ`
«5) անձնագրի, միջին մասնագիտական, իսկ բժիշկ-մասնագետի թափուր պաշտոնի մրցույթի դեպքում բարձրագույն և հետբուհական (ում բժշկական բարձրագույն ուսումնական հաստատությունն ավարտելու ժամանակահատվածում օրենսդրությամբ սահմանվել է հետբուհական կրթության պահանջ) մասնագիտական կրթության որակավորման աստիճանը հավաստող ավարտական փաստաթղթի (դիպլոմի), վերապատրաստման վկայականի (դրա առկայության դեպքում)  պատճենները,»:

3.Նախագծի հավելված N 1-ի  13-րդ կետը լրացնել 8-րդ ենթակետով`

«8) օտարերկրյա քաղաքացիները` Հայաստանի Հանրապետությունում կացության կարգավիճակը հաստատող փաստաթուղթ և աշխատանքի թույլտվության իրավունք:»

	1.Առաջարկությունն ընդունվել է:
2.Առաջարկությունն ընդունվել է:
3.Առաջարկությունն ընդունվել է:

	1. հավելված N 1-ի  7-րդ և 8-րդ կետերում «հետդիպլոմային» բառը փոխարիվել է «հետբուհական» բառով:

2. հավելված N 1-ի  13-րդ կետի 5-րդ ենթակետը վերախմբագրվել է առաջարկված բովանդակությամբ:

3. հավելված N 1-ի  13-րդ կետում ավելացվել է նոր բովանդակությամբ 8-րդ ենթակետ` առաջարկված բովանդակությամբ:

	ՀՀ տարածքային կառավարման նախարարի առաջին տեղակալ
(2011-02-07) 

03/15/545-11
	Դիտողություններ և առաջարկություններ չունեն:


	
	

	ՀՀ արդարադատության նախարար
(2011-02-09) 

01/616-11

	Ներկայացված նախագծի վերաբերյալ հայտնում ենք, որ նախագծով նախատեսվող դրույթները հանդիսանում են անհատական իրավական ակտով կարգավորվող հարաբերություններ, որոնք առաջանում են աշխատողի և գործատուի միջև: Այդ առումով անհրաժեշտ է նկատի ունենալ ՀՀ աշխատանքային օրենսգրքի   14-րդ հոդվածով սահմանված պահանջները, որոնց համաձայն աշխատողի և գործատուի միջև աշխատանքային հարաբերությունները ծագում են աշխատանքային օրենսդրությամբ սահմանված կարգով կնքված գրավոր աշխատանքային պայմանագրի հիման վրա, ինչպես նաև կողմերի համաձայնությամբ` աշխատանքի ընդունման մասին անհատական իրավական ակտով:

 Բացի այդ, ՀՀ աշխատանքային օրենսգրքի 86-րդ հոդվածի 1-ին մասով սահմանված պահանջների համաձայն, գործատուն իրավունք ունի ինքնուրույն, ուղղակիորեն (առանց մրցութային կամ այլ ընթացակարգերի) համալրելու թափուր կամ նոր ստեղծված աշխատատեղերը` կնքելով ՀՀ աշխատանքային օրենսգրքով նախատեսված աշխատանքային պայմանագրեր: Գործատուն կարող է թափուր կամ նոր ստեղծված աշխատատեղերը համալրել նաև իր կազմակերպած մրցույթով, որի կազմակերպման և անցկացման, ինչպես նաև մրցույթում հաղթած անձանց հետ աշխատանքային պայմանագիր կնքելու կարգը սահմանում է գործատուն:

Միևնույն ժամանակ պարզ չէ, թե ներկայացված նախագիծն առավել բարձր իրավաբանական ուժ ունեցող որ նորմատիվ իրավական ակտի կամ դրա համապատասխան մասի պահանջների համաձայն կամ ի կատարումն է ընդունվում, քանի որ գործող օրենսդրությամբ սահմանված չէ ՀՀ կառավարության կողմից պետությանը սեփականության իրավունքով պատկանող բաժնեմաս ունեցող բաժնետիրական ընկերությունների բժշկական անձնակազմի ընտրության (նշանակման) օրինակելի կարգի և բուժաշխատողի հետ կնքվող աշխատանքային պայմանագրի օրինակելի ձևի հաստատելու լիազորություն` նկատի ունենալով այն հանգամանքը, որ ներկայացված նախագիծն իր բնույթով հանդիսանում է անհատական իրավական ակտ: 
Ելնելով վերոգրյալից գտնում ենք, որ ՀՀ կառավարության կողմից բժշկական անձնակազմի ընտրության կամ դրանց նշանակման, կամ մրցութային հանձնաժողովի ձևավորման, մրցույթի անցկացման կարգ, ինչպես նաև բուժաշխատողի հետ կնքվող աշխատանքային պայմանագրի օրինակելի ձև սահմանելու դեպքում այն կհանդիսանա պարտադիր կատարման ենթակա իրավական ակտ գործատուների համար: Այդ իսկ առումով հայտնում ենք, որ ՀՀ կառավարությունը կարող է հանձնարարել պետական կառավարման լիազորված մարմիններին, որպեսզի իրենց ենթակայության տակ գտնվող բաժնետիրական ընկերությունների գործադիր մարմինների կողմից սահմանվեն համապատասխան մասնագետների ընտրության կամ դրանց նշանակման, կամ մրցութային հանձնաժողովի ձևավորման, մրցույթի անցկացման կարգ, ինչպես նաև նրանց հետ կնքվող աշխատանքային պայմանագրի օրինակելի ձև:


	Նախագծի ներկայացումը պայմանավորված է    ՀՀ կառավարության 2009 թվականի հոկտեմբերի 8-ի թիվ 1272-Ն որոշմամբ հաստատված «Հայաստանի Հանրապետության հակակոռուպցիոն ռազմավարության և հակակոռուպցիոն ռազմավարության իրականացման 2009-2012 թ.թ. միջոցառումների ծրագրի» 25-րդ կետի պահանջների կատարմամբ:
Նախագիծը  միաժամանակ վերաբերվում է միայն հարյուր տոկոս պետական մասնակցությամբ ընկերությունների  բժշկական անձնակազմի  ընտրության (նշանակման)  կարգին և հանդիսանում է օրինակելի կարգ պետական ընկերություններ հանդիսացող բժշկական կազմակերպությունների բժշկական անձնակազմի  ընտրության (նշանակման)  ընտրության կարգի,մրցութային հանձնաժողովի ձևավորման կարգի,ինչը նշանակում է, որ  բժշկական անձնակազմի   ընտրության կարգը սահմանելու իրավասությունը գործատուին է թողնված, ով կարող է համաձայն օրինակելի ձևի տեղայնացնել այն:

